
Suġġett: Interpellanza maġġuri - Nirien fl-Unjoni Ewropea dan is-sajf 

Fil-bidu tas-sajf tal-2017, l-UE ġarrbet għadd kbir ta' nirien devastanti, partikolarment fl-Italja, il-
Portugall, il-Kroazja, Franza, Spanja u l-Greċja, li rriżultaw fi mwiet u ħsara materjali fuq skala kbira. 

L-Istati Membri, b'mod partikolari l-benefiċjarji tal-Fond ta' Koeżjoni, ta' spiss isibuha diffiċli biex 
jindirizzaw in-nirien fuq skala bħal din waħedhom, u għalhekk jeħtieġu s-solidarjetà u l-għajnuna tal-
Komunità.  

Barra minn hekk, kif ġie enfasizzat f'rapport tal-Qorti Ewropea tal-Awdituri tal-24 ta' Frar 20151, il-
finanzjament mill-UE għall-prevenzjoni tan-nirien fil-foresti u r-restawr ta' foresti li saritilhom ħsara 
minn diżastri naturali u nirien ma huwiex immaniġjat biżżejjed tajjeb. 

L-ebda leġiżlazzjoni speċifika Ewropea ma tkopri l-foresti u n-nixfa. 

Għalhekk x'biħsiebha tagħmel il-Kummissjoni biex: 

– timmobilizza l-Fond ta' Solidarjetà tal-Unjoni Ewropea (FSUE) u tapplikah b'mod flessibbli sabiex 
tindirizza l-ħsara serja kkawżata minn nirien? 

– tniedi mekkaniżmi ta' intervent Ewropej billi toħloq l-istrumenti baġitarji u legali xierqa, b'mod 
partikolari permezz ta' korp Komunitarju favur il-ħarsien tal-foresti? 

– tippreżenta proposti konkreti għal direttivi biex tiġġieled in-nirien u n-nixfa fl-UE, bħal għajnuniet 
agrikoli għall-istabbiliment u l-manutenzjoni ta' spazji biex iwaqqfu t-tixrid tan-nirien, sabiex 
tinkiseb koordinazzjoni aħjar tal-politiki tal-Istati Membri dwar il-kwistjoni u biex tagħmel l-aħjar 
użu mill-istrumenti Komunitarji disponibbli? 

                                                      
1  Rapport Speċjali Nru 24/2014 bl-isem "L‑ appoġġ mill‑ UE għall‑ prevenzjoni u r‑ restawr ta' ħsara 

lill‑ foresti kkawżata minn nirien u diżastri naturali huwa mmaniġġjat tajjeb?" 


